
JAVNI RED I MIRJAVNI RED I MIR

Na području Zeničko-dobojskog kantona javni red i mir je narušen u osam slučajeva.

U navedenim događajima intervenisali su policijski službenici i protiv počinilaca preduzeli zakonom predviđene mjere i radnje.

KRIMINALITETKRIMINALITET

ZenicaZenica

Dana 18.08.2024. godine, oko 01,00 sati, u ulici Kanal, od strane lica K.M. (1971) iz Zenice, izvršeno je krivično djelo "Oštećenje tuđe

stvari", tako što je u dvorištu kuće vlasništvo P.E. iz Zenice, podesnim predmetom isjekao gumeni bazen, čime je pričinjena materijalna

šteta u iznosu od oko 3000 konvertibilnih maraka. Na lice mjesta izašli su policijski službenici Policijske stanice Centar, te

zadokumentovali navedenu prijavu, a lice K.M. lišili slobode i zadržali u prostorijama za zadržavanje, nakon čega je nad istim provedena

kriminalistička obrada.

Dana 18.08.2024. godine, u 18,35 sati, u ulici Zmaja od Bosne, od strane lica D.A. (1986) iz Ključa, izvršeno je krivično djelo

"Posjedovanje i omogućavanje uživanja opojnih droga". Prilikom pregleda kod navedenog lica su pronađena dva upakovana sadržaja biljne

i praškaste materije, koja asocira na opojnu drogu, bruto težine 2,75 grama. Pronađena materija je oduzeta, a lice lišeno slobode i

zadržano u prostorijama za zadržavanje.

Dana 18.08.2024. godine, u 01,25 sati, u ulici Crkvice, od strane lica C.J. (1991) iz Zenice, izvršeno je krivično djelo "Posjedovanje i

omogućavanje uživanja opojnih droga". Prilikom pregleda od strane policijskih službenika Policijske stanice Crkvice kod navedenog lica,

pronađen je jedan upakovan sadržaj praškaste materije, bruto težine 11,45 grama i jedna tableta plave boje koja svojim izgledom

asocira na opojnu drogu "Ecstasy". Pronađena materija je oduzeta, a lice lišeno slobode i zadržano u prostorijama za zadržavanje uz

upoznavanje dežurnog tužioca.

KakanjKakanj

Dana 18.08.2024. godine, u 17,00 sati, Policijskoj stanici Kakanj je prijavljeno da je u vremenskom periodu od 16.08. do 18.08.2024.

godine, u mjestu Brnj, od strane nepoznatog lica izvršeno krivično djelo "Teška krađa" u kuću i pomoćne objekte vlasništvo T.N.. Na lice

mjesta izašli su policijski službenici Policijske stanice Kakanj i izvršili uviđaj uz upoznavanje dežurnog tužioca. Tom prilikom je utvrđeno

da je iz kuće i pomoćnih objekata otuđeno vatreno oružje i to dva pištolja i jedna lovačka puška sa rezervnim cijevima, sobno biciklo,

električni trimer i razni drugi alat, dok je oštećen videonadzor na kući. Daljnji rad na dokumentovanju navedenog krivičnog djela

nastavili su istražitelji Policijske stanice Kakanj.

 

 

ZavidovićiZavidovići

Dana 18.08.2024. godine, u 13,40 sati, u mjestu Brezik, od strane lica K.A. (1992), iz Zavidovića, izvršen je fizički napad na K.B. (1968),

takođe iz Zavidovića, koji je tom prilikom zadobio teške tjelesne povrede konstatovane u Kantonalnoj bolnici Zenica. Policijski službenici

su na okolnosti događaja sačinili službenu dokumentaciju uz upoznavanje dežurnog tužioca, a daljnji rad na dokumentovanju krivičnog

djela nastavili su istražitelji Policijske stanice Zavidovići.

MaglajMaglaj

Dana 17.08.2024. godine, oko 23,35 sati, na regionalnom putu Perkovići-Prnjavor, u mjestu Novi Šeher, od strane lica L.A. (2003) iz

Žepča, izvršeno je krivično djelo "Posjedovanje i omogućavanje uživanja opojnih droga". Prilikom pregleda L.A. od strane policijskih

službenika Policijske stanice Maglaj, koja se nalazila na mjestu suvozača u putničkom motornom vozilu, marke "Škoda", kojim je

upravljao Š.J. iz Žepča, kod iste je pronađen jedan upakovan sadržaj biljne materije koja svojim izgledom asocira na opojnu drogu

"Marihuana", jedna tableta sive boje i tablete roze boje koje izgledom asociraju na opojnu drogu. Pronađena materija je oduzeta, a lice

lišeno slobode i zadržano u prostorijama za zadržavanje.

Dana 18.08.2024. godine, oko 09,40 sati, dežurnoj službi Policijske stanice Maglaj obratila se M.G. (1969), iz Doboja i prijavila da je u

Maglaju, u ulici Aleja Ljiljana, na Gradskom groblju, od strane nepoznatog lica izvršeno krivično djelo "Oštećenje tuđe stvari", gdje je

prilikom sječe stabala oštećena grobnica njene majke. Izvršen je uviđaj od strane policijskih službenika Policijske stanice Maglaj uz

upoznavanje dežurnog tužioca.

BEZBJEDNOST SAOBRAĆAJABEZBJEDNOST SAOBRAĆAJA

Dana 18.08.2024. godine, u 17,30 sati, na Magistralnom putu M17.1, u mjestu Brezik, Grad Zavidovići, dogodila se saobraćajna nezgoda,

slijetanjem sa kolovoza putničkog motornog vozila, marke Audi registarskih oznaka MB23PBD, kojim je upravljao N.A. (2002), iz Banovića,

dok se kao saputnik u vozilu nalazila malodobna B.M (2009), iz Maglaja, koja koja je tom prilikom zadobila teške tjelesne povrede

konstatovane u Službi hitne medicinske pomoći Zavidovići, nakon čega je prevezena u Kantonalnu bolnicu Zenica na dalju hospitalizaciju.

Uviđaj su izvršili policijski službenici Policijske stanice Zavidovići, uz upoznavanje dežurnog tužioca.

Na području Zeničko-dobojskog kantona dogodile su se još četiri saobraćajne nezgode u kojima nije bilo povrijeđenih lica, dok je na

vozilima pričinjena materijalna šteta.

